AUTA D'O DÍA 28 DE CHINERO D'A COMISIÓN ORGANIZADERA D'O II CONGRESO DE L'ARAGONÉS.

(UESCA)

1. Asisten:

Fernando Romanos
Chusé Aragüés

Pilar Benítez

Chulia Ara

Chusé Antón Santamaría

José Lera

Chusé Inazio Nabarro

Fernando Sánchez

Manuel Castán

Francho Rodés

Zésar Biec

Arturo García

Feliciano Martínez

Juan José Segura

Dabi Lahiguera

Rubén Ramos

Óscar Latas

Lois Chabier Tejada

2. O conzellero de cultura de Uesca, Javier Campelo, inaugura a sesión.

3. S'apreba l'auta d'a reunión anterior.

4. Leutura d'a carta d'o IEA.

Francho Rodés leye a carta remitida a Chuntos por o IEA que achunto en l'anexo nº 1. 

Ixa carta propizia un chicot debate y s'apreban as siguiens propuestas:


-S'ixampla o plazo d'inscripzión a o congreso dica o 15 de marzo, fendo-lo coinzidir con o plazo ta presentar candidaturas a academicos. Rubén s'encarga de fer una nueba carta ta nimbiar-la a os combidaus a o congreso. Se remera, asinasmesmo, que o congreso ye ubierto a qui quiera partizipar-ie, no nomás a os combidaus.


-S'apreba que no amanixa en a propuesta d'ordinazions l'adreza d'o IEA.


-O presidén de Chuntos, Manolo Castán, contestará por carta a o IEA contestando a todas as inquietuz suyas.

5. Leutura d'un informe sobre o nombre parau por Francho Beltán.


O secretario, Fernando Sánchez, leye o informe "Azagra" parau por Francho Beltrán ya que no puede estar íste presén en a reunión. O informe s'achunta en l'anexo nº 2.


A o respeutibe se prenen as siguiens dezisions:


-Chusé Aragüés charrará con Pilar Azagra y con un conoxiu d'o rechistro de marcas y patentes.


-Fernando Romanos parará una carta ta o rechistro demando l'anulazión d'o nombre de l'academia d'a luenga aragonesa.

-Francho Rodés charrará con una chestoría y se coordinará en iste asunto con Aragüés y con Beltrán.

6. Sozcomisión d'Abaluazión.


Pilar Benítez, coordinadora d'a Sozcomisión d'Abaluazión, presenta os criterios d'abaluazión de candidaturas a futuros academicos que han parau. S'apreban ixos criterios que se pueden beyer en l'anexo nº 3.

D'atra man s'acuerda que se nimbiará una carta a os congresistas informando-les que os candidatos han d'ir con una chustificazión.
7. Sozcomisión d'Organizazión.

Rubén, coordinador d'a Sozcomisión d'Organizazión, informa d'as inquietuz y preguntas que, sobre o congreso, ban fendo os que se i ban inscribindo. Todas istas dudas las ba respondendo a sozcomisión puntualmén. 

Tamién informa de l'acuerdo de fer chestions con aquels que sigan propuestos ta academicos y que refusen, en un primer momento, d'estar-ne.


A sozcomisión planteya que siga Marcelino Iglesias qui ubra o congreso y a Unibersidat de Zaragoza (Mª Antonia Zorraquino) qui lo zarre. Un buen puesto ta fer-lo sería a Sala d'a Corona. Istas chestions corresponden a Chusé Aragüés.


Lois Chabier Tejada ye parando una lista con combidaus a fer as ponenzias y as comunicazions. Amás se remera que Francho Nagore ha de combidar a os lingüistas d'a romanistica internazional a o congreso. Sería bueno que toz dos se coordinasen en o que calga. En o congreso tamién abrán d'estar-ie os reprensentans d'as academias d'as luengas d'España.

Belunas d'as autibidaz culturals precongresuals y d'o propio congreso que se son planteyando son as siguiens:

-Fer un conzierto o 27 de mayo.

-Presentazión d'o nuebo disco de Llengües Vives en o Congreso. 

8. Relazions Instituzionals.


Chusé Aragüés informa que no ha puesto charrar con o reutor d'a Unibersidat de Zaragoza, Pétriz.

D'atra man Chusé ye tenendo combersas con a DPH y con a DChA ta que aporten diners a l'organizazión y ta beyer de qué traza se comprometen a partizipar en o Congreso.


Chusé Inazio opina que ye impreszindible, amás d'ixas chestions, que a Chunta Direutiba tienga antes con antes una reunión formal con o Gubierno d'Aragón y fer una nueba ronda con os partius politicos.


Zésar Biec informa que a consigna de partiu en dentro d'o PP ye que s'abstiengan en todas as botazions sobre o manifiesto. Manimenos Chusé Aragüés diz que en a comarca de Ribagorza o manifiesto lo presentarán de conchunta o PSOE y o PP.

Fernando Romanos insiste en a nezesidat d'imbolucrar en o prozeso a la DChA y que cal aprobeitar ta ixo os contautos personals pero tamién s'ha de siguir a bía instituzional, ye dizir, a trabiés de carta ofizial.


O martes benién i abrá reunión con a comarca de Balbastro ta la que irán Romanos, Tejada, Nabarro y Aragüés. A SLA tamién tendrá una reunión con els.


José Lera contina fendo as chestions que cal ta consiguir o refirme d'o conzello d'Echo.

9. Atro asuntos.


José Lera planteya que amanixca en auta a propuesta feita por Francho Rodés en bella reunión anterior en a que se demandaba que a fayena primera d'a futura Academia de l'Aragonés fuese soluzionar o problema grafico de l'aragonés. Manimenos no i hai acuerdo a iste respeutibe porque ixo choca ta beluns con a independenzia que ha de tener l'Academia. Juanjo crei que o que sozchaze en a propuesta de Lera ye que s'ha dixau a un canto a fayena didautica, que ye importantisma, y que cal dixar bien platero a tot lo mundo que a futura Academia tendrá total capazidat ta endrezar o prozeso de normatibizazión como millor considere (y soluzionar o tema grafico ye una cosa más). 

Se ba a fer a feria Aragón Educa entre os días 15 y 18 de marzo. Francho Rodés ha conseguiu un puesto ta Chuntos por l'Aragonés y se prezisa chen ta estar-ie ixos días (dende o chuebes dica o domingo).
ANEXO 1
Destinatarios:

*Comisión Organizadera “Chuntos por l’Aragonés”

*Sr. D. Manuel Castán Espot (Presidén Comisión Organizadera “Chuntos por l’Aragonés”)

*Sr. D. Fernando Sánchez Pitarch (Secretario Comisión Organizadera “Chuntos por l’Aragonés”)

Huesca, 25 de enero de 2006


Estimados amigos:

El Instituto de Estudios Altoaragoneses ha recibido en fechas recientes, y por vez primera de un modo que podría denominarse formal, información acerca del II Congreso de l’Aragonés. Dicha información ha llegado a través de dos vías: (1) un boletín de inscripción impreso; (2) un escrito cursado por correo electrónico, con asunto “Imbitazión II Congreso de l’Aragonés”, membrete de “Chuntos por l’Aragonés” y firmado por el presidente y el secretario de la Comisión Organizadera “Chuntos por l’Aragonés”.

Dado que el nombre del Instituto de Estudios Altoaragoneses encabeza, en el boletín mencionado, la lista de organizaciones que integran “Chuntos por l’Aragonés”, el Área de Lengua y Literatura de dicho Instituto, reunida en sesión ordinaria el 24 de enero de 2006, estima justificado y oportuno manifestar su opinión sobre algunos aspectos de los documentos ya citados, en la confianza de que con ello colabora a una mejor organización y desarrollo del Congreso. Por otra parte, deberá tenerse en cuenta que las cuestiones abordadas en el presente escrito revisten suma urgencia, puesto que el plazo de inscripción se cierra –siempre según los documentos arriba citados– el día 31 de este mismo mes de enero.

En primer lugar, el Área de Lengua y Literatura aprecia cierta indefinición en algunos puntos del boletín (por ejemplo, respecto al alcance efectivo de las “reunions y contautos con todas as instituzions aragonesas”). Tal indefinición es lógica, quizás, en un documento de este tipo; pero no resulta, por ello, menos relevante, ya que ésta es –salvo error nuestro– la primera información formal impresa, emanada directamente de la organización, con que cuenta el público en general. Y muy probablemente (dadas las fechas en que nos encontramos) la única con que podrán contar muchos de quienes se planteen inscribirse en el Congreso.

Por otra parte, conviene resaltar una diferencia textual entre los documentos ya mencionados. El boletín (en su apartado “Enta o Segundo Congreso”) escribe que la futura Academia de l’Aragonés se concibe como un “organismo que beile por a continidá d’as bariedaz de l’aragonés que encara se charran”. Mientras que, al mismo propósito, en el mensaje electrónico puede leerse: “Ista Academia ha d’estar una autoridá lingüistica que s’encargue d’esfender y beilar per a continidá d’as bariedaz de l’aragonés que encara se charra y de fixar una norma de luenga común, en a que todas as barians se i sientan representadas” (las cursivas son nuestras). 

Estimamos que, de entrada, tal diferencia puede desorientar a quienes tengan la intención de inscribirse en el Congreso. Hay que contar además con que, a la postre, esa diferente redacción podría derivar en consecuencias más importantes de lo que una primera lectura de ambos textos permitiría suponer.

Por los motivos expuestos, el Área de Lengua y Literatura del Instituto de Estudios Altoaragoneses considera en extremo conveniente que:

(1) Se prorrogue de manera sustancial el plazo de inscripción en el Congreso. En este sentido, deberá tenerse muy en cuenta que el boletín informativo y de inscripción no se ha distribuido hasta estas últimas semanas, así como el hecho de que faltan todavía más de cinco meses para la celebración del Congreso.

(2) Y, en consecuencia, se prorrogue asimismo el período para presentar candidaturas a la Academia más allá del 15 de marzo, fecha límite prevista por los dos documentos citados al principio de este escrito. 

En otro orden, esta Área ha tenido conocimiento por D. Francho Nagore Laín de que en la próxima reunión de la Comisión Organizadera “Chuntos por l’Aragonés”, que se celebrará en Huesca el sábado 28 de enero, será sometido a estudio y consideración un borrador de estatutos de la futura Academia. El Área desea manifestar su sorpresa, y también sus reservas, ante el hecho de que el artículo 4 (“Domicilio”) de dicho borrador se redacte en los siguientes términos: “La sede social de la Academia de l’Aragonés está en Uesca, calle Parque nº 10, edificio propiedad de la Diputación Provincial, sin perjuicio de que pueda disponer de otros establecimientos o realizar reuniones en otras localidades”. El único edificio hábil de la finca urbana mencionada está actualmente ocupado por las dependencias del Instituto de Estudios Altoaragoneses –al que, como puede verse, no se alude en el artículo transcrito–, en cuya estructura organizativa se integra esta Área de Lengua y Literatura. En consecuencia, el Área se siente autorizada a solicitar que se modifique la redacción del artículo, eliminando –cautelarmente, al menos– la referencia a dicha finca urbana, salvo decisión en contrario de sus propietarios y de sus ocupantes, en la forma que la ley determine.

Por último, el Área reitera a “Chuntos por l’Aragonés” la solicitud de un ejemplar de sus estatutos. Solicitud que verbalmente realizó D. Francho Nagore en anteriores reuniones de la Comisión Organizadera “Chuntos por l’Aragonés” sin que, hasta donde se nos alcanza, haya sido atendida.

En la seguridad de que se tomarán en cuenta las consideraciones expuestas en el presente escrito, reciban un cordial saludo.

Fdo.: José Ángel Sánchez Ibáñez

Director del Área de Lengua y Literatura

ANEXO 2

INFORME SOBRE A SITUAZIÓN CREYATA CON O RECHISTRO DE O NOMBRE DE ACADEMIA DE L’ARAGONÉS

Con a creyazión de Chuntos por l’aragonés en chinero de 2005, se prene a dezisión de rechistrar o nombre “Academia de l’aragonés” como marca.

Francho Beltrán y Fernando Sánchez fan chestións debán d’a DGA ta fer o rechistro. Cal replenar unos impresos y bosar bels 135 euros (Abril 2005?) pero a chestión no se remata porque…

Alabez, Chusé Aragüés charra con una conoxita suya (Pilar Azagra) que i-leba una interpresa de Patentes y Marcas que se diz AZAGRA. Chusé mos dize que ha charrau con era y que bosando bels 250 u 300 euros AZAGRA lo fa tot como de fabor ta que no tiengamos que alticamar-nos de cosa. 

Francho Beltrán charra con Pilar Azagra, qui le confirma que mos fa un “trato de amigos” y que con ixa chicorrona cantidá tenemos cubiertas as incidenzias que puedan surtir en o periodo de vigencia de la marca (10 añadas). Me diz literalmen que era “pierde dinero”. Francho repleca que ye una mena de “seguro” que bosas encara que no pase cosa.

Cuan plega l’inte de bosar (chulio), a cantidá ye de 800 euros, no pas 250-300 (primer problema con AZAGRA). Se mira de charrar con Chusé Aragüés, pero ye en un mal inte familiar y se dezide que bosaremos, encara que no mos fa goyo.

En setiembre surten os primers problemas cuan amanixe una “Academia de la Lengua Aragonesa”. Charro con Pilar Azagra, pero a la fin qui fa as chestions de a) endrezarse a o Gubierno d’Aragón y b) endrezarse a os  d’ixa “Academia borde” ye Francho Beltrán. (segundo problema con AZAGRA).
Como la “Academia borde” no rebla, l’en digo a Pilar Azagra (chinero 2006) que cal autuar y me contesta que fer un “escrito de requerimiento serían unos 185 euros” y que ixos 185 euros son por fer una carta y que ixo no incluye “posteriores incidencias o posibles negociaciones” (tercer problema con AZAGRA).
Antimás me diz que le nimbie una informazión que la ye eba nimbiau, con lo que se beye que no fan as cosas garra bien (cuarto problema con AZAGRA).

Allora le escribo iste mensache (23-1-2006) 

Querida Pilar: 

       Tanto yo como mis compañeros teníamos entendido que este tipo 

       de incidencias estaban incluidas en la cantidad que pagamos 

       inicialmente. Como veo que no es así, este gasto extra deberá ser 

       aprobado por la Junta Directiva. Quedamos pues a la espera de lo 

       que se decida. Ya te lo comunicaré. 

       Mientras tanto, y para evitar malos entendidos, te rogaría que me 

       pasaras por escrito algún documento en el que figure a qué nos da 

       derecho exactamente lo que hemos pagado hasta ahora. Esta 

       información me la han pedido varias veces mis compañeros y como 

       yo tampoco lo tengo muy claro, creo que será lo mejor tenerlo bien 

       explicado en un papel. 

Y Pilar Azagra me diz:

      
gracias, ya me tendréis informada, estas actuaciones son propias de un 

  
abogado, es imposible que se incluyan en la solicitud de una marca, dado que 

  
nunca sabes si va a pasar o no, lo normal es que no ocurra tan rápido, saludos  
,PILAR.

Pilar Azagra parixe que no en-tiene denguna intenzión de dizir-nos por escrito lo que se demandaba (quinto problema con AZAGRA).

Conclusión: Son muitas irregularidaz (pre por denzima de o pautau, serbizios inesistens, manca d’informazión…) qué mos ha bendiu ista muller? Fumo? Fumo del caro.
Asinas las cosas Francho ha parau una carta ta meter medrana a l’academia borde y mirar si podemos escusar-nos un prozeso chudizial. A diya de güe, dizen en a DGA que no sapen si mos farán caso y anularán a inscripzión, asinas que solo mos queda a bia chudizial. (Atra posibilidá ye que cuan charremos con Marcelino (¿??) le digamos que ordene a la Dirección General de Interior que anule a inscripzión que ha feito a DGA)

PROPUESTAS:

1-QUE CHUSÉ ARAGÜÉS CHARRE CON PILAR AZAGRA Y LE DEMANDE ESPLICAZIONS Y MANIFIESTE O NUESTRO MALESTAR.

2- QUE CHUNTOS POR L’ARAGONÉS CREBE AS RELAZIÓNS CON AZAGRA Y CONTAUTE CON BEL ABOGAU.

3- CHARRAR D’ISTO CON MARCELINO IGLESIAS SI PLEGA L’INTE

ANEXO 3: CRITERIOS D'ABALUAZIÓN
1. Que siga un buen fablador y escritor en luenga aragonesa en cualsiquiera d'as suyas bariedaz y, asinas, que as suyas manifestazions orals u escritas sigan modelos lingüisticos ta la comunidat aragonesofona. [8 puntos. O minimo (que ye d'o 20% en toz os puntos) ye de 1.6 ptos.]

2. Que tienga conoximientos lingüisticos ta que as suyas alportazions dintro de l'Academia tiengan una base zientifica adecuada. [6 ptos. O minimo ye de 1.2 ptos.]

3. Que, por estar representatibo en os suyo ambito u por a suya trayeutoria en a esfensa d'a luenga, tienga proyezión sozial y cultural ta espardir a luenga aragonesa academica. [4 ptos. Minimo: 0.8]

4. Que tienga disponibilidat ta treballar bien y conchuntamén dintro de l'Academia. [2 ptos. Minimo: 0.4]

5. Que pueda alportar a la luenga aragonesa y a la suya Academia conoximientos importans sobre lingüistica (lexicografía, morfosintaxis, dialectolochía, toponimia,...), literatura y atras dembas d'o saber umanistico y zientifico. [10 ptos. Minimo: 2 ptos.]
Total: 30 puntos (minimo: 8 puntos).
